April 2010

Liewe vriende

Ons het weer die waarheid van 1 Kor 3 ervaar en sien gebeur voor ons oe. Ek vertel graag kortliks iets van die Here se werk en hoe hy ook gewone mense gebruik daarvoor.

Tannie Lilly is al meer as elf jaar lidmaat van hierdie RCA Emmanuel gemeente. Sy het groot geword as Hindoe en is later in haar lewe deur aangetroude familie uitgenooi na ‘n evangelisasie veldtog. Sy het die Here aangeneem en dien Hom getrou. Tannie Lilly bid al baie jare lank getrou vir haar broer Peru se bekering.

In die afgelope drie jaar ry ek een keer per week na Tannie Lilly se huis om haar te gaan oplaai vir selgroep byeenkoms. Bykans altyd wag Peru vir my by die hek en ons gesels eers weer vir ‘n kort tydjie. By geleentheid het ek Peru en Tannie Lilly in die huis gaan besoek. Terwyl ek verskeie Hindoe prente en beelde teen die mure sien hang bid ek vir leiding van die Heilige Gees. Die volle Evangelie is weer gedeel en ons het vir hulle gebid. Dit is opgevolg met verskeie informele besoeke en telkens is Peru weer genooi kerk toe.

Die ouderling Krish ry ten miste twee maal per week om Suster Lilly op te laai vir eredienste en gebedsbyeenkomste. Hy het oor jare heen baie moeite gedoen om die evangelie met Peru te deel en kerk toe te nooi. Peru het enkele spesiale dienste bygewoon oor ‘n paar jaar heen. Die gebedsgroep het getrou gebid dat Peru, en andere, die Here persoonlik leer ken. Verskeie ander mense het ook na hom uitgereik en baie detail word hier uitgelaat.

Vanjaar in Maart het Peru ons gemeentekamp bygewoon. Ek is nie presies seker wie het hom weer genooi nie, maar ek weet net dit was God se afspraak met hom. Ek het nie voorberei om ‘n bekerings boodskap te bring by die kamp nie, maar die Heilige Gees het gewerk en met Peru gepraat. Dit was voorwaar net God se werk en sy genade dat Peru die Here aangeneem het.

Sedertdien is Peru honger vir die Woord en woon alle byeenkomste, behalwe die Jeugbyeenkoms by. Peru gaan saam met ons groep manne na die Mighty Men konferensie toe en het aangebied om vir ons te kook.

Die bogenoemde is ‘n baie kort weegawe van God se werk in Peru en andere se lewens. Ek is baie besig met gewone gemeentewerk maar deur die gemeentelede kry ons besondere geleenthede om uit reik na baie wat nog nie die Here aangeneem het nie. Baie baie dankie vir jou gebede vir ons gemeentekamp en verskeie ander sulke geleenthede. Dit alles het deel gevorm van ‘n groter plan in Peru se lewe. Die Here het verskillende mense in hierdie verband gebruik. Baie dankie dat julle dit vir ons moontlik maak om hier te kan woon en werk. Lees asb weer 1 Kor 3 en ervaar hoe die Here jou gebruik as medewerker. Dit het weer geweldig baie vir my persoonlik beteken.

Bid  asb verder vir BR, ‘n geheime Moslembekeerling wat ‘n tuiste gevind het in Emmanuel gemeente, Sy het ‘n groot operaie ondergaan gedurende die afgelope week en het nodig om die wonderwerkende genesingskrag van ons Here Jesus in haar lewe te beleef. Bid as book vir omgee  van gemeentelede en ondersteuning dat ons haar nie onnodig sal blootstel nie, maar werklik ondersteunend sal wees.

Bid asb verder vir ons persoonlike geestelike groei en ons gesin se getuienis, dat ons steeds sensitief sal leef en optree, altyd gepas en met wysheid tot eer van ons Koning Jesus en vir geneog energie vir elke dag.

Nogmaals baie dankie vir jou getroue gebede en ondersteuning.

Seënwense vir jou dienswerk. Mag jy duidelik sien waar en hoe God jou vandag wil gebruik.

Wessel, Lome & kinders en ons RCA familie.

